BOSNA I HERCEGOVINA

FEDERACIJA BOSNE I HERCEGOVINE
BOSANSKO-PODRINJSKI KANTON GORAŽDE
KANTONALNI SUD U GORAŽDU 
Broj: 005-0-Su-25-000112/8
Goražde, 20.08.2025. godine

Na osnovu člana 64. stav 1. tačka b), člana 70. stav 1., 3. i 6. Zakona o javnim nabavkama Bosne i Hercegovine („Službeni glasnik BiH” broj 39/14, 59/22 i 50/24) te preporuke Komisije za provođenje postupka javne nabavke, utvrđene u Zapisniku o pregledu i ocjeni ponuda, broj 005-0-Su-25-000112/5 od 12.08.2025. godine, u postupku javne nabavke Izgradnja sigurnosne sobe u Kantonalnom sudu u Goraždu, donosim 
O D L U K U

o izboru najpovoljnijeg ponuđača


              Prihvata se preporuka Komisije za provođenje postupka javne nabavke i Ugovor o javnoj nabavci – izvođenje radova na izgradnji sigurnosne sobe u Kantonalnom sudu u Goraždu dodjeljuje se ponuđaču „Goraždestan“ d.o.o. Goražde, Zaima Imamovića broj 20/A 73101 Goražde, ponuda broj 51/25 od 06.08.2025. godine za ponuđenu cijenu 8.827,40 KM bez PDV-a, kao jedinom ponuđaču. 

Izabrani ponuđač je dužan u roku od 7 (sedam) dana od dana zaprimanja ove odluke, odnosno obavještenja o rezultatima ovog postupka javne nabavke dostaviti originale ili ovjerene kopije dokaza o ispunjavanju uvjeta u skladu sa tenderskom dokumentacijom i datom Izjavom iz člana 45. Zakona o javnim nabavkama.

Ova odluka objavit će se na web stranici Kantonalnog suda u Goraždu. 

Po pravosnažnosti ove odluke i u skladu s članom 72. stav (1) Zakona o javnim nabavkama, ugovorni organ će pozvati izabranog ponuđača radi zaključenja ugovora kojim će se regulisati međusobna prava i obaveze vezane za predmetnu nabavku shodno zahtjevima-uvjetima ugovornog organa navedenim u tenderskoj dokumentaciji i zakonskim propisima koji regulišu postupke ugovaranja. 
O b r a z l o ž e nj e


Postupak javne nabavke – izvođenje radova na izgradnji sigurnosne sobe u Kantonalnom sudu u Goraždu pokrenut je Odlukom o pokretanju postupka javne nabavke, broj 005-0-Su-25-000112 od 07.07.2025. godine, u kojoj je predviđeno da je procijenjena vrijednost javne nabavke 9.035,15 KM bez PDV-a.

Postupak javne nabavke - izvođenje radova na izgradnji sigurnosne sobe u Kantonalnom sudu u Goraždu, proveden je putem konkurentskog zahtjeva za dostavu ponuda, broj 005-0-Su-25-000112/3 od 31.07.2025. godine. 

Tenderska dokumentacija i Obavještenje o nabavci broj 38569-7-3-1-3-1/25, objavljeno je na Portalu javnih nabavki dana 31.07.2025. godine. Sažetak Obavještenja o nabavci objavljen je u „Službenom glasniku BiH“ broj 48/25 od 08.08.2025. godine.

Komisija za javne nabavke Kantonalnog suda u Goraždu, imenovana rješenjem predsjednice Kantonalnog suda u Goraždu, broj: 005-0-Su-25-000112/2 od 07.07.2025. godine, dostavila je dana 13.8.2025. godine predsjednici Kantonalnog suda u Goraždu Zapisnik o pregledu i ocjeni ponuda broj 005-0-Su-25-000112/5 od 12.08.2025. godine, sa preporukom o izboru najpovoljnijeg ponuđača za nabavku - radovi na izgradnji sigurnosne sobe u Kantonalnom sudu u Goraždu.
Komisija za javne nabavke je navela da je blagovremeno i pravilno izvršila javno otvaranje ponuda i ocjenu kvalificiranosti prispjele ponude u skladu sa kriterijima iz tenderske dokumentacije o čemu je sačinila odgovarajuće zapisnike, te da je ukupno prispjela jedna (1) ponuda i da je prispjela ponuda ponuđača blagovremena, 
1. „Goraždestan“ d.o.o.,  Zaima Imamovića broj 20/A  73101 Goražde
(cijena ponude bez PDV-a 8.827,40 KM).
Kopija Zapisnika sa otvaranja ponuda, broj 005-0-Su-25-000112-3 od 12.08.2025. godine dostavljena je ponuđaču dana 12.08.2025. godine u skladu sa odredbom člana 63. stav (6) Zakona o javnim nabavkama Bosne i Hercegovine.

Komisija je nastavila s radom radi formalno pravne i suštinske provjere prispjele ponude, te evaluacijom ponude i analizom dostavljene dokumentacije utvrdila da je dostavljena ponuda kvalifikovana odnosno da su uz ponudu dostavljeni dokazi traženi tenderskom dokumentacijom.


Imajući u vidu da je kriterij za dodjelu ugovora najniža cijena i da je ponuda ponuđača „Goraždestan“ d.o.o. Goražde, Zaima Imamovića broj 20/A, 73101 Goražde, ponuda broj 51/25 od 06.08.2025. godine za ponuđenu cijenu 8.827,40 KM bez PDV-a, ocijenjena kao povoljna i jedina ponuda, Komisija za javne nabavke je predložila Ugovornom organu da donese Odluku o izboru  ponuđača i zaključi Ugovor.  


Pri donošenju ove odluke posebno su cijenjene činjenice da je Komisija pravilno i potpuno izvršila ocjenu kvalificiranosti ponuđača te da nisu utvrđene nepravilnosti ili propusti u radu, koji bi eventualno bili razlog za neprihvatanje preporuke Komisije za javne nabavke. Uzimajući u obzir da je komisija u cijelosti pravilno postupila i da je izbor najpovoljnijeg ponuđača izvršen u skladu sa Zakonom o javnim nabavkama, podzakonskim aktima i tenderskom dokumentacijom, u skladu sa članom 64. stav (1) tačka b), odlučeno je kao u dipozitivu odluke.
POUKA O PRAVNOM LIJEKU: Protiv ove odluke može se izjaviti žalba Uredu za razmatranje žalbi Bosne i Hercegovine putem Ugovornog organa u roku od 5 (pet) dana od dana prijema ove odluke. Naknada za žalbu je propisana članom 108. Zakona o javnim nabavkama. Žalba se podnosi u dovoljnom broju primjeraka.

                                                                                                                                 PREDSJEDNICA SUDA








                                            Milijana Bjelović
Dostavljeno: 
1. Ponuđaču „Goraždestan“ d.o.o Goražde, 

2. Komisiji za javne nabavke, 

3. Računovodstvu suda i na web stranicu suda, 
4. Arhiva

